
Félag kennara á eftirlaunum 

Umsögn Kennarasambands Íslands  

um frumvarp til laga um breytingu á lögum um útlendinga (alþjóðleg vernd) í samráðsgátt 

152. löggjafarþing 2021-2022 

Reykjavík, 11. febrúar 2022 

 

Athugasemdir Kennarasambands Íslands lúta að fimmtu grein frumvarpsins. Þar er lagt til að 

gerð verði breyting á 8. mgr. 33.gr útlendingalaga þannig að afnumin verði grundvallarréttindi 

fólks sem synjað hefur verið um alþjóðlega vernd að ákveðnum tíma liðnum.  

Í greinargerð með frumvarpinu kemur m.a. eftirfarandi fram í skýringartexta við fimmtu grein: 

„Hefur það einna helst birst við beitingu 33. gr. laganna sem kveður á um réttindi umsækjenda 

um alþjóðlega vernd. Hafa þannig útlendingar, sem sótt hafa um alþjóðlega vernd og fengið 

endanlega synjun í máli sínu á stjórnsýslustigi, haldið áfram að njóta fullrar þjónustu sem 

umsækjendur þar til þeir hafa farið af landi brott.“ 

Í textanum er einu hugtaki skipt út fyrir annað. Hugtakið „réttindi“ (sem er það hugtak sem notað 

er í lagagreininni sjálfri) verður að „þjónustu.“ Hér er nauðsynlegt að hafa í huga að um er að 

ræða grundvallarmannréttindi eins og réttinn til fæðis, húsaskjóls og menntunar. 

Menntun er ekki þjónusta, hún er mannréttindi. Hið sanna inntak textans er ljóst ef honum er 

breytt með það í huga: 

„Hefur það einna helst birst við beitingu 33. gr. laganna sem kveður á um réttindi umsækjenda 

um alþjóðlega vernd. Hafa þannig útlendingar, sem sótt hafa um alþjóðlega vernd og fengið 

endanlega synjun í máli sínu á stjórnsýslustigi, haldið áfram að njóta fullra mannréttinda sem 

umsækjendur þar til þeir hafa farið af landi brott.“ 

Jafnvel þótt frumvarpið hafi í meðförum gert takmarkaða undanþágu vegna réttinda barna er það 

enn ótækt. Þegar grafið er undan mannréttindum aðstandenda barna hefur það alvarlegar 

heilsufarslegar, námslegar og félagslegar afleiðingar fyrir börnin sem útilokað er að skólakerfið 

greiði úr eða ráði við. 

Kennarasamband Íslands leggst gegn því að frumvarpið verði að lögum að óbreyttu. 

 

Fyrir hönd Ke  nnarasambands Íslands,  

Ragnar Þór Pétursson, formaður 

